
قوتابخانەی پێگەیاندنی یاریزانان هەنگاوێكی پێویستە
 گەش������بین یەكێكە لە یاریزانە سەركەوتووەكانی یاریی تێنسی سەر زەوی لە شاری سلێمانی، لەدایكبووی ساڵی 
1997ی ئەو ش������ارەیە،خاوەنی چەندین ئەنجامی بەرچاوە، لە پاڵەوانێتیی تێنس������ی كچانی عێراق توانی ئەنجامێكی 
شایستە بەدەست بهێنێت، ناوبراو یاریزانی یانەی ئافرۆدیت و هەڵبژاردەی سلێمانییە.ئێمەش لەنزیكەوە ئەم دیمانەیەمان 

لەگەڵی ئەنجامدا.

*لە پاڵەوانێتیی تێنسی سەر زەوی كچانی عێراق چۆن بوو پلەی دووەمت بەدەستهێنا؟
-لە ڕاس������تیدا من بۆ پلەی یەكەم بەشداری ئەم پاڵەوانێتییەم كرد، بەڵام بەهۆی ئەوەی یاریزانەكانی 

بەرامبەریشم بەهێز بوون توانیم لە ئاستی خۆم پلەی دووەم بەدەست بهێنم. 
*ئاستی ئەم یارییە لەكوردستان چۆن دەبینیت ؟

-ئاستێكی باشی هەیە لەكوردستان،ش������ارەكانیش گرنگی باشی پێ دەدەن،بەهیوای ئەوەشم 
گرنگی زیاتری پێ بدرێت.پێشبینی دەكەم لە ئایندەیەكی نزیك ئاستی زۆر بەرز بێتەوە 

*لەسەرئاستی شاری سلێمانی چۆنە ؟
- شارەكەمان لەگشت یارییەكاندا پێشكەوتنی باشی بەخۆیەوە بینیوە، ئێمەش وەكو كچانی 
یاریزان گرنگی زۆر بە یاریی تێنسی سەرزەوی دەدەین بەهیوای ئەوەین ئاستی ئەم یارییە 

لە شارەكان باشتر بێت لە ئێستاشدا كاری باشی بۆكراوە.
* بۆبەرەو پێشچوونی ئەم یارییە لە شارەكاندا چی بكرێت باشە ؟

- پێویس������تیمان بە كردنەوەی خولی زیاتر وكردنەوەی قوتابخانەی پێگەیاندنی یاریزانانە، 
پێویستیشە گرنگی بە ئاستەكانی تەمەن بدەین.

*كێشەو گرفتان لەم یارییەدا چییە ؟
-كێشەی سەرەكیی ئێمە نەبوونی یاریگاو گرانیی هات وچۆكردنمانە بۆ مەشقەكان،ئەوەش 
كاریگەریی لەسەرمان دەبێت، هەرچەندە بنكەی وەرزش و لاوانی سلێمانی یاریگامان بۆ 

دابین دەكەن، بەڵام بەهیوای ئەوەم یاریگایەكی تایبەت بۆ خۆمان هەبوایە باشتر بوو.
*رێژەی كچان لەم یارییە زۆر بەرچاو نییە هۆكاری ئەمە چییە ؟

-لەبەر نەبوونی یاریگاو كەلوپەلی پێویست كچان زۆر روو لە وەرزش ناكەن.
*وەكو كچە وەرزشكارێك هیواو ئاواتت چییە ؟

-بەهیوای ئەوەم بتوانم باش������ترین ئەنجام لەگەڵ هەڵب������ژاردەی عێراق لە پاڵەوانێتیەكانی 
دەرەوە تۆماربكەم.

*چی بەوكچانە دەڵێی كە لە جیهانی وەرزشەوە دوورن ؟
-بەهیوای ئەوەم كچانی كوردس������تان ڕوو لە وەرزش بكەن، چونكە سوودێكی زۆری هەیە 

بۆ جەستەی مرۆڤ .
*هەست ناكەیت یانەكەتان تاكە یانەیەكە كە زۆر گرنگی بە تیپی كچان دەدات؟

-ب������ێ گومان یانەكەمان زیاتر تیپی كچانە تەنیا مەبەس������تی خزمەتكردن وپێش������كەوتنی 
وەرزش������ی كچانە، بۆی������ە هەموو كات تیپەكانی لە زیاد بووندایە، پێش������بینیش دەكەم تاكو 

ماوەیەكی تر هێشتا رێژەی یارییەكان و كچانمان لە زیاد بووندا بێت.
*ماڵەوە هاوكاریت دەكەن؟

-زۆر هاوكارمن، لێرەوەش زۆر سوپاسیان دەكەم.
* لە كۆتاییدا چیت ماوە ؟

-زۆر سوپاس بۆ ڕاهێنەرەكەمان كە لە ماوەی رابردوو زۆر هاوكاری كردین ئێمەش بەهیوای 
ئەوەین لە داهاتوو ئەنجامی باشتر بەدەست بهێنین.

یاریزانی تێنسی سەرزەوی گەشبین ئەحمەد: 

ڕەیان ڕەشاد: 
من بە پێشكەوتنی 
تێنسی سەرمێز لە 
هەولێر گەشبینم 

 كچە یاریزانی 
تێنسی سەرمێز ڕەیان رەشاد، 

یەكێكە لە یاریزانە بەتواناكانی تێنسی 
سەرمێز لە شاری هەولێرو یانەی ئەكاد،ئەو 
توانیویەتی چەندین ئەنجامی بەرچاو لەسەر 
ئاستی كوردستان بەدەست بهێنێت، ناوبراو 

لەدایكبووی ساڵی 1997ی شاری 
هەولێرە،ئێمەش لەنزیكەوە ئەم 
دیمانەیەمان لەگەڵ سازكرد.

*ئاستی یاریی تێنسی سەرمێز لە كوردستان 
چۆن دەبینیت ؟

-ئاس������تی ئەم یارییە لە ئێس������تادا زۆر باشە 
و ك������ە رۆژ لە دوای رۆژیش بەرەو پێش������تر 
ش������ارەكانی  یانەكانی  ت������ەواوی  دەچێ������ت، 
كوردس������تان گرنگیی زیاتر بە یاریی تێنسی 
س������ەرمێز دەدەن، ئەمەش وایكرد كە ئاستی 

یارییەكە لە شارەكان بەرزتربێت .
*ئەی ئاس������تی ئەم یارییە لە شاری هەولێر 

لە چ ئاستێكدا دەبینیت؟
- من وەك������و كچە یاریزانێك گەش������بینم بە 
ئاس������تی یاریی تێنسی س������ەرمێز لە شاری 
یان������ەكان گرنگیی باش  هەولێر، چونك������ە 
بە ئاس������تی كچان دەدەن لەم یارییەدا، رۆژ 
بەرۆژیش ژمارەی كچە وەرزش������وانانی ئەم 
یارییە لە زیاد بووندایەو چەندین ڕاهێنەری 

بەتواناش لەم شارەدا هەن. 
*بە بۆچوونی تۆ بۆ بەرەوپێش������چوونی ئەم 

یارییە لە كوردستان چی بكرێت باشە ؟ 
- ئەوەی ڕاستی بێت كردنەوەی قوتابخانەی 
پێگەیاندن������ی یاریزان������ان لە ش������ارەكان زۆر 
پێویس������تە، بۆئەوەی ئ������ەم یارییە زیاتر پێش 
بكەوێ������ت، هێنانی ڕاهێن������ەری بەئەزموون 
بۆگش������ت ئاس������تەكانی تەمەن ومەش������قی 

بەردەوامی یاریزانان. 
* هەست ناكەیت یاریزانی كچ كەم بەشداری 

لەم یارییەدا دەكەن ؟
-پێشان ژمارەی كچی یاریزان وەكو پێویست 

نەبوو، ئێستا لە جاران زۆر باشترە
*كێشەو گرفتان لەم یارییەدا چیە ؟

- ل������ە یانەی ئەكاد هۆڵی تایبەتمان هەیە و 
مەشقی بەردەوام دەكەین، سوپاسی دەستەی 

كارگێ������ڕی وڕاهێنەرەكەمان دەك������ەم كە زۆر 
هاوكارمانن لە یاری كردن.

*لە هەڵبژاردەی عێراق داوانەكراویت ؟
- نەخێر ب������ەڵام لەداهاتوو هەوڵی باش������ی 
بۆدەدەم، تاكو ببم������ە یەكێك لە یاریزانانی 
هەڵبژاردەكە.بۆئ������ەوەی ن������اوی خۆم بەرز 

بكەمەوە.
*چی بەو كچانە دەڵێیت كە لە وەرزشكردن 

دوورن ؟ 
-بەهیوای ئەوەم كچانیش بەشداریی وەرزش 

بكەن وبتوانن بوونی خۆیان بس������ەلمێنن و ببنە 
كەسانی بەس������وود بۆ كۆمەڵگا لە رووی 

وەرزشەوە، بە وەرزش كردن ناوی خۆیان 
و وڵاتەكەیان بەرز بكەنەوە.

*هیواو ئاوات������ت وەكو كچە یاریزانێك 
لەم یارییەدا چییە ؟

- هی������وام وای������ە بتوان������م ئەنجامێكی 
شایستە لەم یارییە بەدەست بهێنم.
*یانەی ئەكاد هاوكاریتان دەكات؟

- بەسوپاس������ەوە لەگش������ت روویەكەوە 
منیش  دەكەن،  هاوكاریم������ان  بەردەوام 

لێرەوە سوپاسیان دەكەم 
*ئەگەر شتێكت ماوە ؟

- دەمەوێت سوپاس������ی هەموو ئەوكەسانە 
بكەم كەرۆڵیان لە پێشخس������تنی تواناكانی 
مندا هەب������ووە، بەهیوای ئەوەش������م بتوانم 
گرنگیی زیاتر بە ئاس������ت و توانای خۆم 

بدەم و ئەنجامی شایس������تە بەدەست 
خانەوادەكەشم  سوپاسی  بهێنم. 

دەك������ەم كە زۆر ه������اوكاری 
منن .

چەن������د س������ەرچاوەیەكی رۆژنامەوانی������ی لە 
مەدری������دی پایتەخت������ی ئیس������پانیا ئەوەی������ان 
بڵاوكردۆدتەوە كە ئەس������تێرەی پورتوگالی و 
یانەی ریال مەدریدی ئیس������پانی كریس������تانۆ 
رۆناڵدۆ تا هەش������ت س������اڵی دیك������ە لە ریزی 
یانەی ش������اهانەی ئیس������پانی دەمێنێتەوە، لەم 
ناوەشدا رۆژنامەی ماركەی ئیسپانی نزیك لە 
یانەی مەدرید ئەوەی بڵاوكردۆتەوە كە یانەی 
ری������ال مەدرید هەموو ئ������ەو مەرجانەی نوێ 
پورتوگالی  رۆناڵدۆی  گرێبەستی  كردنەوەی 
ئاش������كراكردووە بۆ ئەوەی كریستانۆ لە یانەی 
مەدری������د درێژە ب������ە ژیانی وەرزش������ی خۆی 
ب������دات، هەم������و كارەكان بەكۆتایی هاتوون بۆ 
قس������ە كردن لەگەڵ یاریزانی ناوبراو رۆنالدۆ، 
چەن������د جارێكیش لەگەڵ ڕاهێنەری یانەكە و 
كاربەدەستانی یانەی مەدرید بۆ ئەم مەبەستە 
كۆبۆتەوە، ماركا لە زاری چەند بەرپرس������ێكی 
یانەی شاهانە ئەوەی گوتووە كە یانەی مەدرید 
كریستانۆ  پێشكەشی  گرێبەستێكی گرانبەها 
دەكات و پاپەندی دەكات تاكو س������اڵێ 2020 
و ت������ا كۆتایی ژیانی وەرزش������ی هەر لە ریال 
مەدرید دەمێنێتەوە، رۆژنامەی ماركا ئەوەشی 
راگەیان������دووە كە یانەی ش������اهانە مووچەی 
ساڵانەی كریس������تیانۆی بۆ 15 ملیۆن دۆلار 
زیاد كردووە لە وەرزێكدا،لە كاتێكدا كە ئێستا 
مووچەكەی كریستانۆ تەنیا 10ملیۆن دۆلارە 
ئەم زیاد كردنەش رۆیش������تنی كریستیانۆی بۆ 
یانەكانی دیك������ەی ئەوروپا بە ڕووی هەموو 

یانەكان داخست.

رۆناڵدۆ تاكو هەشت 
ساڵی دیكە هەر لە 

ریال دەمێنێتەوە

دوای ئەوەی كاڤانی لەگەڵ یانەی ناپۆلی ئاس������تی بەرەو پێش چووە، لە ئێستاشدا یاریزانی ناوبراو خوازیارە 
ژمارەی گۆڵەكانی وەكو مارادۆنای ئەرژەنتینی لێ بكات، لەم بارەشەوە نیدیسۆن كاڤانی یاریزانی ئۆرگوایی 
و یاریزانی یانەی ناپۆلی ئیتالی ئەوەی بۆ ڕاگەیاندكاران ئاشكرا كرد كەوا خوازیارە ژمارەی گۆڵەكانی وەرز 
بۆ وەرز زیاتر بكات و ببێتە گۆڵكارێكی مێژوویی لە یانەی ناپۆلی ئیتالی لەگەڵ س������ەرجەم گۆڵكارەكانی 
دیكەی یانەی ناپۆلی جیاواز بێت، گوتیشی دەمەوێت ژمارەی گۆڵەكانم لە مارادۆنای ئەستێرەی پێشووی 
یانەكە و ئەفسانەی تۆپی پێی ئەرژەنتینی زیاتر بێت، ناشمەوێ خۆم لە ئاستی مارادۆنا ببینم و بڵێم دەگەمە 
ئاس������تی ئارماندۆ مارادۆنا خۆش������م وەكو ئەو ناناسێنم، بەڵام من كە لە شاری ناپۆلی رۆیشتم مێژوویەك لەم 
شارە جوانە بەجێبهێڵم بە ناوی خۆم تۆماری بكەم، بزانم شتێكم بۆ ئەو شارە كردووەو گوتیشی دەمەوێ بتوانم 

ژمارەی گۆڵەكانم لەهەر هەم������وو گۆڵكارەكانی دیكەی یانەی 
ناپۆلی زیاتر بێت، شایەنی ئاماژە پێكردنە گرێبەستی كاڤانی 
و یانەی ناپۆلی ئیتالی تاكو پێنج ساڵی دی بەردەوام دەبێت 
و دووس������اڵ پێش ئێستا لە یانەی پالیرمۆوە هاتۆتە ریزی 
یانەی ناپۆلی تاكو ئێس������تاش خاوەنی 69 گۆڵە لەگەڵ 
یانەكەی وپێشتریش مارادۆنا لە ماوەی حەوت ساڵی یاری 
ك������ردن لە ری������زی یانەی ناپۆلی تەنی������ا 115 گۆڵی بۆ 

یانەكەی تۆماركرد.

كاڤانی ڕكابەری مارادۆنا دەكات

مۆرنیه������ۆ پێی وایە دەتوانێت تاكو بیس������ت س������اڵێ دیكە ل������ەكاری ڕاهێنەرایەتی 
بەردەوام بێت، لە ئێستاش������دا خۆزی مۆرینیۆ دەیەوێت بەهەر نرخێك بێت بۆ یانەی 
ریال مەدرید وەكو ئەلیكس فێرگس������ۆنی ڕاهێنەری یانەی شەیتانە سورەكان بێت، 
مۆرینیۆ س������ێ مانگی ماوە بۆ ئەوەی بچێتە تەمەنی پەنجا ساڵییەوە، ئارەزووی 

ئەوەش دەكات تاكو تەمەنی حەفتا س������اڵی، وەكو ڕاهێنەر لەوەرزش 
كردن بەردەوامبێت، هەر چەندە مۆرینیۆ ماوە ی زیاتر لە 20 ساڵ 
مەش������ق وڕاهێنانی چەندین یانەی بەناوبانگی ئەوروپای گرتۆتە 
ئەستۆ و ئەنجامی بەرچاویش������ی بەدەستهێناوە، لە لێدوانێكیشیدا 
بۆدەزگاكانی ڕاگەیاندنی وڵاتی ئیس������پانیا مۆرینیۆ گوتی: من 
بەهۆی خۆشەویس������تیم بۆ وەرزش و تۆپی پێ دەمەوێ بۆماوەی 
زیاتر لە 20 س������اڵی دی ل������ە كاری ڕاهێنەرایەتی ب������ەردەوام بم، 

مۆرینیۆ لە ژیانی وەرزشی خۆی خاوەنی چەندین ئەنجامی بەرچاوە 
لەگ������ەڵ چەندین یانەی ئەوروپا بەتایبەتی خولی یانەكانی وڵاتان كە 

ساڵانە ڕكابەریی بەهێزی دەبێت لە نێوان یانەكانی وڵاتان، مۆرینیۆ 
لەگ������ەڵ هەریەك لە یانەكانی ریال مەدرید و چێڵس������ی و ئەنتەر 
میلان توانیویەتی نازناوی خولی یانەكانی ئەو وڵاتانە بەدەس������ت 
بهێنێ������ت، بۆیە ئەگەر تەمەن رێگە ب������دات مۆرینیۆ دەتوانێت تا 

بیست ساڵی دی چەندین نازناو بەدەست بهێنێت.

مۆرینیۆ تا 20 ساڵی دیكە كاری 
راهێنەرایەتی دەكات

ئ������ەوەی هەڵب������ژاردەی تۆپ������ی  دوای 
پێ������ی ئەڵمانی������ا رۆژ بە رۆژ ئاس������تی 
دەچێت،  پێ������ش  بەرەو  هەڵبژاردەك������ەی 
س������ەرۆكی یەكێتیی تۆپی پێی ئەڵمانیا 
ستایش������ی ئاس������ت و تواناكانی لۆفی 
هەڵب������ژاردەی  یەكەم������ی  ڕاهێن������ەری 
بۆدەزگاكانی  ئەوەشی  كردو  ئەڵمانیای 
راگەیاندن ئاشكرا كرد كە لۆف یەكێكە 
ل������ە ڕاهێن������ەرە بەتواناكان������ی جیهان و 
خاوەن كەسایەتییەكی بەرزە و كەسێكی 
زۆر ش������یاوە بۆ سەرپەرش������تی كردنی 
هەڵبژاردەیەك������ی گ������ەورە وەكو ئەڵمانیا 
هەر چەندە لۆف لەماوەی شەش ساڵی 
ڕابردوودا كە سەرپەرشتیی هەڵبژاردەی 
ئەڵمانی������ا دەكات، بەڵام نەیتوانیوە هیچ 
نازناوێك بەدەست بهێنێت، بەڵام ئاستی 
یاریزانان������ی هەڵب������ژاردەی مانش������افت 
زۆر ب������ەرەو پێش������چووە، لەوەتەی لۆف 
سەرپەرش������تی ئەڵمانیا دەكات تەنیا لە 
ریزبەن������دی فیفا، ئەڵمانیا،هەر لە پلەی 
دووەم دێ������ت، ئەگ������ەر نا تاكو ئێس������تا 
نەیتوانی������وە نازناوێكی جیهانی بباتەوە، 
سەرۆكی یەكێتیی تۆپی پێی ئەڵمانیاش 
گوتی: ئەوەش دەستكەوتێكی گرنگە كە 
ئاستی هەڵبژاردەكەمان زۆر بەرز دەبێ�تەوە 
ئاسۆیەكی  بە  هەموو وڵاتانی جیهانی 
ئەڵمانیا  گەشەوە سەیری هەڵبژاردەی 

پێكردنە  ئاماژە  شایەنی  دەكەن، 
لە ئێستادا بەرپرسانی وەرزشی 
وڵات������ی ئەڵمانیا بەگش������تی 
ل������ە ئاس������ت و توانایی لۆف 
زیرەكی  بەكەسێكی  و  ڕازین 
دەزانن بۆ وەرزش������ی ئەڵمانیا 

و گرێبەستەكەش������ی ل������ە دوای 
كۆتای������ی هاتن������ی پاڵەوانێ�تیی جامی 
جیهانی 2104ی بەرازیل كۆتایی دێت، 
بەڵام ژمارەیەك������ی زۆر لە هەوادارانی 
وەرزشی پێشبینی دەكەن گرێبەستەكەی 

بۆ نوێ بكەنەوە.

لۆفیش 
ستایش كرا

بەمەبەس������تی تۆكمە كردنی پێكهاتەی تیپەكەی و بەدەس������تهێنانی 
پلەیەكی بەرچاو لەدوایین قۆناغی خولی تێنسی سەرمێزی یانەكانی 
عێراق، یانەی س������لێمانی ئەحمەد نەدیم������ی یاریزانی یانەی ئەهلی 

میسری دەهێنێتە ریزەكانیەوە.
بڕی������ارە رۆژی 14ی مانگ������ی داهاتوو لەش������اری نەجەف، قۆناغی 
كۆتایی خولی تێنسی س������ەرمێزی یانەكانی عێراق بەڕێوەبچێت، بۆ 
ئەو مەبەستەش یانەی سلێمانی لەگەڵ یاریزانی بەئەزموونی یانەی 
ئەهلی میس������ری ئەحم������ەد نەدیم گەیش������تووەتە رێكەوتن و یاریزانی 
ناوبراو بەرامبەر بڕی )2500( دۆلار لەو قۆناغەدا یاریی بۆ یانەی 

سلێمانی دەكات.
تیپی تێنسی سەرمێزی یانەی وەرزشی سلێمانی بۆ ماوەی 6 ساڵی 
لەسەر یەكە پاڵەوانی عێراقەو بۆ 
ئامانجیان  ئەمساڵیش  وەرزی 
كردن������ە  پارێ������زگاری 

لەنازناوەكەیان.

وەكو بەرنامەی س������اڵانەی خۆی و بەمەبەس������تی زیاتر خزمەتكردنی یاریی 
مەلەوانی لە ش������اری هەولێر بە سەرپەرشتی یەكێتیی مەلەوانی لقی هەولێر 
بەبەشداری هەریەك لە یانەكانی )پێشمەرگەی هەولێر، ئارارات، كۆیە، قەڵای 
هەولێر، جیهان، ئەكاد، پێش������كەوتن(، پاڵەوانێتیی مەلەوانی یانەكانی هەولێرو 
دەوروبەری بۆ ئاس������تی كوڕان ئەنجامدرا، لە پاڵەوانێتییەكەش������دا یاریزانانی 
یانە بەش������داربووەكان بۆماوەی یەك رۆژ كێبڕكێیان دەكرد لەس������ەر بەدەس������ت 
هێنانی ئەنجامەكانی پێشەوە لە جۆری مەلەوانیی باسكەمەلە وسینگەمەلە 

دوای ئەوەی یانەی س������لێمانی بەمەبەس������تی بەهێز كردنی ریزی پێكهاتەی 
یانەكەی و بەدەستهێنانی ئەنجامێكی شایستە لە یارییەكانی خولی بژاردەی 
یانەكانی عێراقیدا دیدار حامد لە مانگی رابردوو بەفەرمی گرێبەس������تێكی 
بەب������ڕی 65 ملیۆن دیناری عێراقی لەگەڵ یانەی س������لێمانی مۆركرد، بۆ 
ئ������ەوەی لە خولی بژاردەی عێراقی یاریی بۆ یانەی س������لێمانی بكات،بەڵام 
بەهۆی چەند كێش������ەیەكەوە دیدار حامد ریزی یانەی سلێمانی بەجێهێشت و 
بەرەو شاری هەولێر هاتەوە، لە ئێستاشدا گرێبەستی لەگەڵ هیچ یانەیەكدا 
مۆرنەكردووە،لەم بارەش������ەوە ئەیوب عەزیز سەرپەرشتیاری تۆپی پێی یانەی 
وەرزشی س������لێمانی بە گۆڤاری گوڵانی راگەیاند »پێشتر لەگەڵ دیداردا 
رێكەوتبووین تاوەكو بۆ ماوەی وەرزێك و بەبڕی 65 ملیۆن دینار یارییان بۆ 
بكات و لەرووی نرخی گرێبەستەكەشەوە هەردوولا هیچ كێشەیەكیان نەبووە.
ناوبراو گوتیشی بەهۆی رێكنەكەوتنی هەردوولا لەسەر چەند وردەكاریەكی 
ناو گرێبەستەكە و سەرقاڵی دیدار بەچەند كارێكی خۆیەوە لەشاری هەولێر، 
بڕیاریانداوە پێش ئەوەی گرێبەستەكەی لەلایەن یەكێتیی تۆپی پێی عێراقەوە 

پەسەند بكرێت، گرێبەستەكەی دیدار هەڵبوەشێننەوە.
بەوتەی سەرپەرش������تیاری تۆپی پێی یانەی سلێمانی لەگەڵ قائید سەدیری 
برای س������اڵح سەدیر و گۆڵچی یانەی نەجەف گفتوگۆكانیان دەستپێكردووەو 
بڕی������ارە رۆژی یەك ش������ەممە گۆڵچی ناوبراو بگاتە ش������اری س������لێمانی، 
پێشتریش یانەی سلێمانی گرێبەستی لەگەڵ هەردوو گۆڵچی عەلا خەلیل 
لەیانەی كەرخ و ئیس������ماعیل ئەحمەد لەیانەی پێش������مەرگە ئەنجامداوە، كە 
نرخی گرێبەس������تی ئەوەی یەكەمیان 23 ملیۆن دینارە و گرێبەس������تەكەی 
ئیس������ماعیلیش 16 ملیۆن دینارە. لە بەرامبەریش������دا دیدار حامد گۆڵچی 
پێشووی یانەی هەولێر بەگۆڤاری گوڵانی راگەیاند »هەر چەندە پێشتر من 
و یانەی س������لێمانی رێكەوتنی فەرمیمان مۆركردبوو كەوا لە خولی بژاردەدا 
یاریی بۆ یانەی سلێمانی بكەم،بەڵام بەهۆی هەندێك كێشەوە گرێبەستەكەم 
هەڵوەشاندەوەو زیاترگوتی: یانەی سلێمانی بڕیاری ئەوەیان دابوو بە هەموو 
ش������تێكی من ڕازی بن، بەڵام دواتر لە زۆر ش������ت پەشیمان بوونەوە، یانەی 
سلێمانی بە منیان گوت هەفتەی سێ رۆژ وەرە مەشقەكانمان دواتر پەشیمان 
بوونەوە گوتیان دەبێ شەش رۆژ بێیتە مەشقەكان،هەروەها گوتیان مووچەی 
مانگانەمان بۆ تۆ ملیۆنێك و نیو داناوە، كێش������ەمان بۆ دروست بووە دەبێت 
كەمی بكەینەوە، بۆیە منی������ش بەوانە ڕازی نەبووم، بڕیاری واز هێنانم داو 

گرێبەستەكەم هەڵوەشاندەوە، ئێستاش نەچوومەتە هیچ یانەیەكەوە.

دیدار حامد گرێبەستی هەڵوەشاندەوە
بەهۆی پابەندنەبوونی یانەی سلێمانی

پێشمەرگەی هەولێر پاڵـــــــــــــــــــــــــــەوانی مەلەوانیی هەولێر بوو

یاریزانێكی ئەهلی میسری پەیوەندی بە 
تێنسی سەرمێزی سلێمانییەوە دەكات

دوای ئەوەی یانەی دهۆك پلیتی بەدەس������تهێنانی جامی ئاس������یای 
بەدەستهێناو بووە یەكێك لە یانە بەشداربووەكان بۆ وەرزی نوێی جامی 
ئاسیا، بۆ ئەم مەبەستەش یانەی دهۆك لەئێستادا لە ئامادەكاریدایە بۆ 
خۆئامادەكردن بۆ هەردوو خولی بژاردەی یانەكانی عێراقی و جامی 
یەكێتیی یانەكانی ئاس������یا، بۆئەم مەبەس������تەش لە وڵاتی توركیا لە 
كەمپێكی مەشق وڕاهێناندان و لە ئێستاشدا دەستەی كارگێڕیی یانەكە 
لە هەوڵی ئەوەدایە ژمارەیەك یاریزانی بەتوانا لە یانەكەیان كۆبكەنەوە 
بەمەبەس������تی بەدەستهێنانی ئەنجامی شایستە لە وەزری نوێی خولی 
بژاردەی یانەكانی عێراقی، لەم ناوەش������دا یانەی دهۆك گرێبەستێكی 
لەگەڵ یاریزانی بەتوانای هەڵبژاردەی عێراق و پیشەگەر لە وڵاتانی 
عەرەبی عەلا عەبدولزەهرە مۆركرد، لەم بارەش������ەوە س������ەعید ئەحمەد 
سەرۆكی یانەی دهۆك بەگۆڤاری گوڵانی گوت » ئێمە لە ئێستادا 
لە ئامادەكاریداین بە مەبەس������تی باش������تر خۆئامادەكردنی تیپەكەمان 
لە وڵات������ی توركیا و ئەنجامدانی چەند یارییەكی دۆس������تانە و ئێمە 
ئەم وەرزە دەمانەوێ ئاس������تێكی شایستە پێشكەش بكەین و ئەنجامان 
بەرچاو بێت لە خولەكانی عێراقی و ئاسیا، گرێبەستێكمان بەفەرمی 
لەگەڵ یاریزان������ی بەتوانای هەڵبژاردەی عێراق ع������ەلا عەبدولزەهرە 
مۆركردووە و بۆ یەك وەرز یاریكردن لە ریزی یانەی دهۆك لە جامی 
ئاسیا و خولی بژاردەی عێراقی، گوتیشی : ئێمە بڕیار بوو گرێبەست 
لەگ������ەڵ یاریزانی بەتوانای هەڵبژاردەی عێراقی دانیش������توی وڵاتی 
هۆڵەندا ئوسامە رەش������ید مۆربكەین، بەڵام دیار بوو باوكی یاریزانی 
ناوبراو ڕازی نەبوو لەس������ەر هاتنی بۆ یان������ەی دهۆك، بۆیە ئێمەش 
گرێبەس������تمان لەگەڵ مۆرنەكرد، لە بارەی بڕی گرێبەستی یاریزانی 
ناوبراو، س������ەرۆكی یانەی دهۆك ئامادە نەبوو بڕی گرێبەس������تەكەی 
ئاشكرا بكات، گوتیشی: لەئێستادا تیپەكەمان هیچ كێشەو گرفتێكی 

نییە و ئامادەیە بۆخولی عێراقی و ئاسیا.
ش������ایەنی باس������ە یانەی دهۆك لەم وەرزە لەسەر دەس������تی ڕاهێنەری 
بەتوان������ای عێراقی جەمال عەلی بەش������داری هەردوو خولی عێراق و 
ئاس������یا دەكات و ژمارەیەك یاریزانی پیشەگەریش������ی لە ریزی یانەكە 

كۆكردۆتەوە.

پاڵەوانێتیی  یانەكانی  كوردس������تان بۆ تیپەكانی  گۆڕەپان و مەیدان، لە 
نێو تراكەكانی  یاریگای  ش������ەهید فرەنس������ۆ هەریری  لە شاری  هەولێر 
دەس������تی  پێكردو لە یەكەم ڕۆژدا دوو ژمارەی  كوردستانی  و عێراقی  

تۆماركران.
ل������ە یاری 100 مەتری  كوڕاندا، یاریزانی  تیپی  گۆڕەپان و مەیدانی  
یانەی  پێش������مەرگەی  س������لێمانی  و هەڵبژاردەی  عێراق بابان بەهادین 
ڕیكۆردێكی  نوێی  كوردس������تانی و عێراق������ی  و ژمارەیەكی  نوێی  لە 

ڕاكردنەكە تۆماركرد كە توانی  ماوەكە 21-10 چركە تۆماربكات.
بابان ساڵانێكە یاریزانی  تیپی  گۆڕەپان و مەیدانی  یانەی  پێشمەرگەی  
سلێمانی  و هەڵبژاردەی  عێراقەو خاوەنی  چەندین مەدالیای  كوردستان 

و عێراق و عەرەبیە.

و پش������تەمەلە و پەپوولە پۆستی سەربەست، ئاستێكی بەرزیان پێشكەش كرد، 
لە پاڵەوانێتیەكەش������دا یاریزانانی بەشداربووی یانەكان ئاستێكی بەرزی یاریی 
مەلەوانییان لە شاری هەولێر پێشكەشی ئامادەبووان كردو ئەنجامی كۆتاییش 

بەم شێوەیە بوو.
1- یانەی پێشمەرگەی هەولێر15خاڵ

2- یانەی ئارارات 11خاڵ
3- یانەی كۆیە 9خاڵ

پێشمەرگەی هەولێر پاڵـــــــــــــــــــــــــــەوانی مەلەوانیی هەولێر بوو

 بابان بەهادین بووە خێراترین پیاوی  
كوردستان و عێراق

عەلا عەبدولزەهرە
 بووە یاریزانی دهۆك


